
Usurbilen eta beste hainbat herritan egin dituzte elkarretaratzeak. Protesta guztiak 
LAB, ELA, SAE eta UGT sindikatuek osaturiko langileen batzordeak deitu ditu.

Astearteroko ibilaldi osasun-
tsuetan hurrengoa, otsailaren 
17an egingo da. 10:30ean 
hasita, herri erdigunean ba-
rrena. Ekintza berezia iraga-
rria dute eta “amaieran, pin-
txoen ordez kafea Artzabalen”. 
Herritar orok parte har deza-
ke, aurrez izena eman beha-
rrik izan gabe.

“Goazen kalera”, 
otsailaren 17an herri 
erdigunean

1956. urtekoak 
Sekañan elkartuko 
dira otsailaren 28an

Zubietatik Txokoaldera lekuz 
aldatuko du Usurbilgo Uda-
lak otsailaren 12an garbigu-
ne mugikorra. Hilaren 19an 
Santuenera lekuz aldatuko 
dute. 

Bestalde, bi astean behin 
egokitzen den errefus bilketa 
eguna izango da igande ho-
netakoa, otsailaren 15ekoa. 

Garbigune 
mugikorra,        
Txokoalden 

Oinarrizko Lanbide Hezike-
tako ikasleek prestatutako 
gozoak herriko establezimen-
duetako bezeroen artean 
banatzeko erronkak aurrera 
jarraitzen du. 

Ostiral honetan, hilak 13, 
Otar-Goxo dendan eta Iratze 
natur dendan banatuko di-
tuzte jakiok.

Gozoak banatuko 
dituzte Otar-Goxon 
eta Iratzen

1956. urteko kinto bazkaria 
otsailaren 28an egingo da. 
Bazkaria Sekaña erretegian 
izango dela iragarri dute an-
tolatzaileek. Izena emateko, 
deitu  telefono zenbaki haue-
tako batera: 687 706 363 (Mer-
txe) / 695 780 696 (Blanca). 
Izena emateko azken eguna: 
otsailak 18.

“Ezintasunaren osagarria ez 
da ukitzen. Matia vs langileen 
osasuna” aldarripean, Matiako 
hainbat langile mobilizatu zi-
ren otsailaren 4an Kalezarko 
Egurtzegin. 

Hedabide honi azaldu dio-
tenez, “bajan gaudenean en-
presak berez hilabete bukaeran 
osatzen digu bajaren nomina 
ehuneko ehunera arte hilero”. 
Hori hala izan da orain arte. 
Aldiz, “absentismoa altu da-
goelako, enpresak unilateralki 

erabaki du osagarri hori urte 
bukaeran abonatzea”. Langi-
leon esanetan, osagarri hori ez 
diete kendu baina hilero jaso 
beharreko diru kopuru hori 
jasotzea urte amaierara gero-
ratu diete. Ondorioz, atzerapen 
horrekin “hilabete bukaerako 
soldatetan kolpe handia jaso-
tzen dute”. Sektore honetan, 
lehendik ere “soldatak preka-
rioak” ziren eta erabaki horrek 
are gehiago sakontzen du pre-
karizazio bide horretan.

Matiako langileak mobilizazioetan

Unai Gaztelumendiren komiki-tira, TOKIKOMeko hainbat hedabideren eskutik.

LUIS ARANALDE

IRITZIA

Rosaliaren “La Perla” 
musika arrakastak 
eszenatokiak gainditu 

ditu eta ikasgeletan kokatu da 
mezu berritu batekin: eskola-
jazarpenarekin aski dela 
aldarrikatu nahi du.  Abesti hau 
“LUX” deritzon azken diskoaren 
barruan dago, non Rosalia 
“terrorista emozional” batez 
mintzatzen den. Nonbait bikotea 
izandakoaren manipulazio eta 
gehiegikeria guztiak salatu nahi 
izan ditu. Beste batzuen 
esanetan, Santa Fabiolari 
eskainitako omenaldi bat da, 
bera ere banandu egin baitzen, 
bere lehen gizonaren tratu 
txarrak jasan zituelako. 
Erromako legeek onartzen zuten 
separatzea kasu horietan.  Bals 
xarmagarri bat da eta Arcos de 
la Fronterako(Cadiz) Lehen 
Hezkuntzako 5. mailako ikasleek, 
Lola Garramiola maistrarekin 
batera, erabilia izan da, letra 
berri bat jarriaz: bullyinga salatu 
nahi dute eta adiskidetasuna, 
errespetua eta ikaskideen arteko 
enpatia aldarrikatzen dituzte 
aldi berean.  

Bideoa ikasgelan grabatu eta 
Arkotel sareetan zabaldu dute 
eta egun gutxi barru, biral bihur-
tu da plataforma digital guztie-
tan. Milioika erreprodukzio izan 
ditu. Grabaketan, haurrek gogo 
biziz interpretatzen dute La 
Perlaren bertsio jatorrizko es-
trofen ordez, honako bertso 
hauek erasotzaileari jarriz : “Aizu, 

so egin eta entzun esan nahi 
dizudan hau/ Nire lagunak be-
netakoak dira/ denok elkartu-
ta ez dugu inoiz huts egiten/
Baina begira, ikasi dut, zuk 
nitaz esaten duzunak ez zaida-
la batere axola/Zerbait itsusia 
esango bazenit/ez nuke en-
tzungo/perla bat zara/inor ez 
da fio zutaz/perla bat zara”.

Bideoan ikusten den Koreo-
grafia oso sinplea da, elkar be-
sarkatuz amaitzen da. Haurrek 
mezu irmoa bidaltzen diete 
jazarleei: “ Ez gaude prest zuen 
gaiztakeriak jasateko”. Beste 
estrofa batean honela diote: 
“Zure tranpa zeure kondena 
bihurtuko da/ Berriro huts egin 
duzu, hondamen latza zara/ 
Zuk ez badakizu ere/ denok 
gara baliotsuak, bakarrak eta 
paregabeak/Zuk ez dakizu zer 
den adiskidetasuna/ zintzota-
sun ezaren monumentu bat 
egingo dizue/ leialtasuna eta 
fideltasuna /inoiz ulertuko ez 
duzun hizkuntza dira”.

Lola irakasleak azaldu duenez, 
eskola jazarpenaren ondorioei 
buruz eta Espainiako bullyin-
gari azken albisteen gainean 

klasean eztabaidatu ondoren 
sortu zen abestiaren ideia. Ge-
letan aztertu zutenez, eskola 
jazarpenak eta ziberbullyingak 
% 12, 3 inguruan eragiten zien 
2025ean, aurreko urteekin al-
deratuta gora eginez. WhatsApp, 
Instagram eta TikTok  dira ager-
toki digital nagusiak eta adimen 
artifiziala ere gero eta gehiago 
erabiltzen da eraso horietan. 

Birala bihurtu izateak adie-
razten du musika kontzientzia-
zio tresna eraginkorra izan 
daitekeela gazteentzat. Haur 
hauek gogorarazten dute bull-
yingaren aurkako defentsarik 
onena klasean hasten dela. 
Abestiaren azken  esaldietako 
batzuekin amaitu nahi dut: “Ez 
dakizu zer den lagun bat gertu 
izatea/ galdu egingo duzu/ Jada 
ez duzu merezi aukera bat es-
kaintzea”. Gaztetxo hauen eta 
Lola irakaslearen bideo honek 
merezi du ikustea eta entzutea. 
Niri aparta iruditu zait. “Vaya 
perla” idatzi Googlen eta ate-
rako zaizue. Gaztetxoak eta Lola: 
bejondeizuela! Crack batzuk 
zarete! Zuen abestiaren salake-
ta hori mundu osoan zabal 
dadila opa dizuet. 	

Bullyingaren kontrako himnoa

"LOLA ETA 
GAZTETXOAK, 
BEJONDEIZUELA! 
CRACK BATZUK 
ZARETE"

USURBILGO KASEKO KIDEAK

IRITZIA

Hurrengo afari 
solidarioa, 
otsailaren 17an

Dakizuenez, Usurbilgo he-
rritarrok Donostiako Kale 
Afari Solidarioak (KAS) proiek-
tuan parte hartzen dugu, 
bertako langileei lan-karga 
arintzeko asmotan.

Hurrengo afaria otsailaren 
17an prestatuko dugu. Orain-
goan, ez dugu janari-bilketa-
rik egiteko beharrik, aurrekoan 
izan genuen bilketa oparoari 
esker. Mila esker, Usurbil!

Proiektuan parte hartu nahi 
izanez gero, idatzi edo deitu 
telefono zenbaki honetara: 
688 85 08 24.  

Arcos de la Fronterako ikasle batzuk.

Urtarrilaren 30erako iragarria 
zuten ekitaldia ez zuten egi-
terik izan. Ondorioz, data 
berria finkatu dute. Ostiral 
honetan, otsailaren 13an, 
izango da Buruntzaldeko 
transmaribibolloen aurkez-
pena, aurrez iragarritako ordu 
eta leku berean; arratsaldeko 
18:00etan Potxoenean. 

Aurkezpena eta gero, luntxa eta 
kontzertua
Bi zati izango ditu ekitaldiak; 
aurkezpena lehenik eta, on-
doren, Anuk eta Elenek giro-
tuko duten luntxa.

Buruntzaldeko 
transmaribibolloen 
aurkezpena

Uholdeak saihesteko 
hobekuntzak

GI-20 eta AP-8 errepideetan 
hobekuntza lanak egitera doa-
la jakinarazi du Gipuzkoako 
Foru Aldundiak. Guztira, 4,9 
milioi euro bideratuko ditu, 
"errepide sarearen segurtasu-
na eta erresistentzia indartze-
ko" lanetara. 

Obra horien bidez, "AP-8 eta 
GI-20 errepideetako hainbat 
puntutan drainadura hobetze-
ko jarduketa berriak egingo 
dira" Usurbilen. Baina ez ba-
karrik udalerri honetan, baita 
Orion, Donostian eta Zestoa 
parean ere, Foru Aldunditik 
zehaztu dutenez. "Egungo ho-
dien ordez, hodi seguruagoak 
eta eraginkorragoak jarriko 
dira, uholdeak prebenitzeko 
helburuarekin", azaldu dute. 

"Funtsezko esku-hartzeak"
Lanak, halere, 2026. urte ho-
netako bigarren seihilekoan 
egingo dira eta urtebetez lu-
zatuko dira. "Obra horien 
ezaugarri garrantzitsueneta-
ko bat da zangarik gabeko 
tekniken bidez egingo direla, 
bide-azpiegituraren beraren 
pean jardunez, eta horrek 
nabarmen murriztuko du in-
gurunean eta trafikoan izan-
go duen eragina. Intzidentziak 
batez ere bazterbideetan 
kontzentratuko dira, eta, noi-
zean behin, erreiren bat aldi 
baterako moztu beharko da, 
seinaleztapen eta balizatze 
lanak errazteko".

Foru Aldundiak funtsezko 
esku-hartzetzat jo ditu, "bai 
bide-azpiegituraren egoera 
ona eta iraunkortasuna ber-
m a t z e k o ,  b a i  l o t u t a k o 
ibai-ibilguek behar bezala 
funtzionatzen dutela ziurta-
tzeko".

Parte hartu dezaketenak
Lehiaketan parte hartu ahal 
izateko beharrezkoa da 18 
urte beteak izatea lana bidal-
tzeko unean, eta Usurbilen 
erroldatua egotea edota Etu-
meta AEK euskaltegian ma-
trikulatua.

Lanak
• Ez da inolako pertsona zein 
kolektiboren aurkako eduki 
iraingarririk onartuko. Bal-
dintza guztiak onartzea dakar 
parte hartzeak berak, lehen 
hau barne.
• Ipuin laburrak izango dira, 
650 hitz, gehienez.
• Times New Roman letran 
idatziak, 12 neurrian, espazio 
bikoitzarekin.
• Gai librean idatziko dira.
• Lanak aurrez argitaratu 
gabeak izango dira, baita 
lehiaketa batera bidali gabeak 
ere.

• Euskaraz idatziak behar dute. 
Tokian tokiko hizkera ere 
erabili ahal izango da.

Lanen aurkezpena
Bi dokumentu bidaliko dira 
usurbil@aek.eus helbidera:
• 1. dokumentua: Ipuina bera, 
marka identifikagarririk gabe, 
PDF formatuan. Artxiboaren 
izena ipuinaren izenburua 
bera izango da: “IZENBURUA.
PDF”.
• 2. dokumentua: Parte har-
tzailearen datuak, hau da, 
izena, bi abizenak, jaiotze 
data, telefono zenbakia eta 
helbide elektronikoa, PDF 
formatuan. Artxiboaren izena 
ipuinaren izenburuarekin 
berarekin identifikatuko da: 
“IZENBURUA.DATUAK.PDF”.

Epeak
Lehiaketak epe hauek jarrai-
tuko ditu:

• Apirilaren 22ra arte: lanen 
bidalketa, azken egun hori 
barne.
• Ekainak 3: sari banaketa. 
Bertan egingo da irabazlea 
publiko, irabazleari emailez 
jakinaraziko zaio aurretiaz.

Epaimahaia
Etumeta AEK arduratuko da 
epaimahaikideei lanak bidal-
tzeaz, identifika ez ditzaten, 
baita, epaia ebatzi ondoren, 
hura bere egilearen datuekin 
lotzeaz ere.

Epaimahaikideak hiru izan-
go dira, eta Etumeta AEK-k 
aukeratuko ditu. Haien era-
bakia aldaezina izango da.

Irabazle bakarra egongo da, 
eta gehienez ere bi aipamen; 
bakoitzari diru saria eta oroi-
garria emango zaizkio. Epai-
mahaiak sariren bat eman 
gabe utzi dezake, merezitako 
lanik ez dagoela erabakiko 
balu.

Sariak
• Txapelduna: 150 euroko 
baliodun saskia
• Aipamena(k): 70 euroko 
baliodun saskia(k)
• Parte hartzaile guztiak gon-
bidatuta egongo dira sari 
banaketara, eta oroigarri bana 
emango zaie.

Argitaratzea
Parte hartzaileek onartzen 
dute euren lanak argitaratu 
ahal izatea NOAUA! aldizka-
rian eta Etumeta AEKren sare 
sozialetan.

Idazlanak aurkezteko epea apirilaren 22ra arte egongo da zabalik.

4. Etumeta Literatura 
Lehiaketa martxan da
Aurtengo ediziora idazlanak jasotzeko epealdia zabaldu du 
Etumeta AEK euskaltegiak apirilaren 22ra arte. Txapelketa 
honen oinarriak kaleratu ditu blogak.eus/etumeta-euskaltegia-
aek atarian. 

"IPUIN LABURRAK 
IZANGO DIRA, 650 
HITZEZ OSATUTA 
GEHIENEZ ERE"

Zer azalduko duzu hitzaldian?
Hori erronka bat da. Ez dut 
jendea aspertu nahi, baina 
testuinguru asko eman behar 
dut. Aurkezpena bost zatitan 
banatu dut. Lehenik, hazkun-
dea eta larrialdi klimatikoaren 
arteko lotura azalduko dut. 
Bigarrenik, teknoptimismoa-
ren inguruan hitz egingo dut; 
hau da, teoria honek dio tek-
nologiek aldaketa sozialik gabe 
salba gaitzakeela. Datu batzuk 
diote, teknologia berriekin 
gure hazkundea igo eta emi-
sioak jaitsi daitezkeela. Nik 
teoria horren aldeko eta aur-
kako argudioak emango ditut, 
baina ni teoria horren kontra 
nago. Gero, teknoptimismoa 

alde batera utzita, desazkun-
de programatuaz hitz egingo 
dut, ekonomiari mugak jartzen 
dizkion desazkundea, eta Do-
nuts-aren teoria erabiliko dut 
gure desazkunde batek izan 
dezakeen itxura irudikatzeko, 
modu demokratiko eta plani-
fikatuan egiten bada. Honen 

ideia da, bizi-baldintza duin 
batzuk izatea hurrengo belau-
naldian baldintza materialak 
arriskuan jarri gabe. Ondoren, 
ezkor jarriko naiz, eta nire 
ustez gertatuko denaz hitz 
egingo dut, behartutako de-
sazkundea (bankuen porrota, 
inflazioa...). Eta denbora bal-

din badugu, ekofaxismoaren 
inguruan hitz egin nahi dut. 
Eta amaitzeko, negazionismo 
klimatikoaren sailkapen bat 
egingo dut. 

 
Zeintzuk dira ematen ari den 
desazkunde horren zergatiak?
Batez ere, baliabide naturalak 
geroz eta zailagoak direla lor-
tzea. Eta beste bat, ni oso ar-
duratuta nagoena, biodiber-
tsitatearen galera da. Azkene-
ko 50 urteetan biodibertsita-
tearen %70 galdu da, eta ez 
dakigu horrek zer eragin 
izango duen ekosistemetan. 
Gure kliman existitzen diren 
aldaketa ez linealak, adibidez, 
Itsaso Atlantikoko Iparralde-
ko korronteak. Lurreko ten-
peratura 1,5 gradu igotzen 
bada, fenomeno hori eten 
daiteke, eta hor ere ez dakigu 
zer pasa daitekeen. 

 
Desazkundea emateko aukerak 
daude?
Teknoptimistek diote ez dela 
desazkunderik emango, aldiz, 
ekologistek, desazkundea ger-
tatuko dela diote. Ekonomia 
ekologikoko arlokoek diote 
ekonomia ezin dela modu 
infinituan hazi, baliabideak 
finituak baldin badira. 

 
Zer hausnarketa bultzatu nahi 
duzu hitzaldiarekin?
Jendeari irakurketa sakonago 
bat egiteko da. Desazkundeak 
ez du esan nahi okerrago bi-
ziko garenik, beste errealitate 
material batean biziko garenik 
baizik. Gainera, antzerkitik 
kanpo geratu den hori guztia 
jendeari helarazteko modu 
bat da ere. 

 
Nola izan da zuk egin duzun az-
terketa hau antzerkira eramatea? 
Niretzat oso zaila izan da. Nik 
beti artikulu zientifikoak idaz-
ten ditut, eta hau eskemak 
apurtzea izan da. Baita oso 
lagungarria ere. Nik uste nuen 
nire gaia kontrolatzen nuela, 
baina oinarrizko galderak egi-
ten zizkidatenean konturatu 
nintzen agian ez nuela hain 
sakonean ezagutzen gaia. 

"Azkeneko 50 urteetan biodibertsitatearen %70 galdu da", azaldu du irakasleak. 

"Desazkundea egonez 
gero, beste errealitate 
batean biziko gara"
AITOR MARCOS EHU-KO IRAKASLE LAGUNTZAILEA

Kalifornian irakasle lanetan ibili eta gero, Euskal Herrira itzuli zen Marcos. "Kolapsoa" antzezlaneko 
aholkulari izateak galderak sortu dizkio. Horregatik, desazkundearen inguruko hitzaldi bat emango 
du otsailaren 19an, 18:00etan Potxoenean, eta usurbildarrak gonbidatu nahi ditu bertara.

"NIRETZAT OSO 
ZAILA IZAN DA 
ANTZERKIRA 
ERAMATEA, ETA 
ESKEMAK 
APURTZEA IZAN DA"

"EKONOMISTA 
EKOLOGIKOENTZAT, 
EKONOMIA EZIN DA 
MODU INFINITUAN 
HAZI BALIABIDEAK 
FINITUAK BADIRA"

Zer ikusiko dugu "Kolapsoa" 
antzezlanean?
Gauzak saltzeaz bizi den mar-
ketin enpresa bat ikusiko da. 
Produktu bat ematen diete 
saltzeko, eta horren iragarki 
bat sortu behar dute saltzeko. 
Estrategia batzuk erabiltzen 
dituzte saltzeko, baina antzer-
kiaren egunean zuzendariak 
estrategiaz aldatu behar due-
la konturatzen da, eta tarteka, 
estrategiak aldatzen joango 
dira. Hala ere, konturatuko 
dira estrategia horiek ez du-
tela funtzionatzen, eta kolap-
so horretan sartuko dira ez 
dakitelako zein den bidea 
euren lana egiteko. 

 

Zer da drama ala komedia?
Komedia kritiko bat da. Azken 
finean, gure ekonomiaren 
hazkundearen metafora bat 
da. Denbora guztian edozerri 
errendimendu ekonomikoa 
ateratzen pentsatzen gaude, 
eta zein estrategia maltzur 
erabiltzen diren sisteman hori 

aurrera ateratzeko ikusten da 
antzerkian. 

 
'Geuretik Sortuak' ekimenaren 
baitan sortu zen antzezlana. Nola 
izan zen proiektuan Usurbilen 
parte hartzea?
Nik aurreko batean esperien-
tzia hau bizi nuen Aulestin, 

eta banekien zer zen. Baina, 
desberdina izan zen. Usurbi-
len, adibidez, areto bat dago, 
eta gainera, ekonomia eta 
haren ingurukoa lantzen ari-
tu gara eta kontrakoan pen-
tsatzen duzu. Konturatu gara 
Usurbilen desazkundearen 
sistema asko badaudela, atez 
atekoa, besteak beste. 

 
Nola funtzionatzen du egitas-
moak?
Proiektua aurkezten duzu, eta 
beraiek esleitzen dizute herria. 
Guri Usurbil egokitu ziguten, 
eta 21 egunez ibili ginen Usur-
bildik. Gero, herrian zerbait 
antolatu behar duzu proiek-
tuarekin zerikusia duena, eta 
horregatik antolatu dugu otsai-
laren 19ko "Desazkundea: 
Programatua ala Kolapsoa?" 
hitzaldia. Desazkundearen 
gaia antzerkian jorratzeaz gain, 
herriarekin landu nahi genuen 
dinamika batean. 

 
Proiektua aurkezterakoan, testua 
bazenuten?
Ez. Guk ideia aurkeztu genuen, 
eta aktoreak eta pertsonaiak 
nola izan zitezkeen imajinatzen 
genituen, baina guk ere ez 
genekien zer egingo genuen. 
Horretarako egon ginen 21 
egunez Usurbilen. Hala ere, 
21 egunetan antzerki bat sor-
tzea oso zaila da, ez da errea-
la, baina antzezlana garatzen 
joaten zara. 

Baina ondo. Herrian gizar-
teratzen zara, herriko etxe 
batean egin dugu lo eta ha-
rremana egiten dute artistek 
herriarekin. 

 
Nolako harrera izan duzue Usur-
bilen?
Gu azken finean lanean gaude, 
aretora sartzen gara eta hor 
igarotzen ditugu ordu gehie-
nak. Baina bestela oso gustu-
ra egon gara: oso herri lasaia 
da, oso ondo hartu gaituzte, 
galdetzen ziguten ea nongoak 
ginen... Nolabait lortzen da 
harreman gizatiar bat izatea 
gure eta herritarren artean. 
Azken finean, ez da saio bat 
eskaini eta alde egitea. 

"Kolapsoa" antzezlaneko hiru aktoreak. Jon Ander Urresti eskubian dagoena da.  KOLAPSOA

"‘Kolapsoa’ 
antzezlana komedia 
kritiko bat da" 
JON ANDER URRESTI ANTZERKIGILEA ETA EKOIZLEA

Urresti "Kolapsoa" antzezlanaren ekoizle eta aktore da. Geuretik Sortuak egitasmoaren baitan 
sortu zuen, eta Usurbilen antzezlana eraikitzen eta egokitzen ibili ziren 21 egunez. Martxoaren 
1ean Sutegin izango dira, eta sarrerak usurbilkultura.eus plataforman daude salgai.

"ETENGABE 
ERRENDIMENDU 
EKONOMIKOA 
ATERATZEN 
PENTSATZEN 
GAUDE"

"KONTURATU GARA 
USURBILEN 
DESAZKUNDEAREN 
SISTEMA ASKO 
DAUDELA. ATEZ 
ATEKOA, ADIBIDEZ"

ARITZ LASARTE
Zuetako askok mozorroak jada 
prest izango dituzue edo azken 
ukituak ematen ariko zarete. 
Bat baino gehiago, bi egunez 
plazaratuko da bestelako per-
tsonaia baten azalean. Izan 
ere, egunotan horretarako 
aukera izango du Usurbilen. 
Larunbatean, otsailaren 14an, 
munduko ospakizunen elkar-
gunea izango den Inauteri 
Festa antolatu du NOAUA! 
Kultur Elkarteak. Bezperan, 
herri eragile gehiagorekin lan-
kidetzan, Usurbilgo tokiko 
inauteriei lekua egingo zaie, 
ikastetxeen jaialdien ondotik 
hain zuzen. 

Egin, egingo da
Eguraldi iragarpenari begira 
egongo denik izango da egu-

notan. Antolatzaileek argitu 
dutenez, inolaz ere ez da ber-
tan behera geratuko, hasiera 
batean, ostiralean 18:00etan 
Kalezarko plazatik abiatzekoa 
den herri kalejira. Baina euria 
egingo balu, ibilbidea egokitu 
asmotan dira. Hala izango 
balitz, Orbeldi dantza talde-
koen sare sozialei adi egoteko 
deia egin dute. Honenbestez, 
ziurtatua dago herri inaute-

rietan murgilaraziko gaituz-
tela beste urte batez. Aurten, 
gainera, eragile gehiago batu 
dira hitzordu honen bideratze 
lanetara: Orbeldi Dantza Tal-
dearekin batera, Gaztelekua, 
Lauburu Usurbilgo Erraldoi 
eta Buruhandien Konpartsa, 
Ziortza Gazte Elkartea, Txiri-
korda, Belmonte auzo elkartea, 
Usurbilgo Joaldunak, Zumar-
te Musika Eskola, Arrobitxulo, 

NOAUA! Kultur Elkartea eta 
Usurbilgo Euskal Kantu Taldea.

Halere,  antolatzai leek 
NOAUA!ri adierazi diotenez, 
ez dute eragileek sustaturiko 
festa hutsa izaterik nahi. "Or-
beldi dantza taldean duela 
hiru urte hasi genuen propo-
samena izan zen herri inau-
teriena. Oso argi genuen he-
rriari zabaldutako proposa-
mena izan behar zuela. Pix-
kanaka atea jotzen joan eta 
geroz eta eragile gehiago 
animatzen ari zaizkigu festa 
honetara", adierazi digute. 
Ildo horretan, "aurten bai, 
bileretan antzeman dugu, oso 
izaera ezberdineko taldeen 
parte hartzea. Eskertzekoa da 
jendeak agertutako gogoa eta 
interesa".

Halere, aipatu moduan, ohi-
tura hau eragileetatik harata-
go heldu eta errotzea nahi dute, 
jaialdi hau "herriarena bila-
katzea. Eragileek parte hartzea 
bai, baina herriaren festa iza-
tea" nahi dute. 

Estreinaldiarekin gustura
Izatez, honako honek hiruga-
rren edizioa izan beharko luke 
kalejira formatuan egingo 
dutena. Baina oroitarazi di-
gutenez, duela bi urte, ekital-
di bat egitera mugatu behar 
izan zuten. Iaz bai, estreinakoz 
egin ahal izan zuten herri er-
digunea nahiz Kalezar zehar-
katuriko kalejira. Oso pozik 
geratu ziren iaz bizitakoarekin. 
"Geldialdi guztietan zegoen 
jendea", gogorarazi dutenez. 

Aldiz, herritarrak pixkanaka 
beste pauso bat ematera bul-
tzatu nahi dituzte; jaialdiko 
ikus-entzule soilak izatetik, 
festaren parte izatera igarotzea. 
"Mozorrotu eta jendeak berea 
senti dezala festa hau, jauzika, 
oihuka, dantzan". Laburbilduz, 
festa parte hartzailea izatea 
sustatu nahi dute.

Egokitzen
Herri inauteria errotzen segi 
nahi dute urtez urte. Aurten-
goak aldaketak dakartza. Has-
teko ibilbide berritua; iaz, 
Agerialdetik hasi, Aranerreka-

Usurbilgo herri inauteriekin bat egitera deitu gaituzte antolatzaileek.

"Mozorrotu eta jendeak 
berea senti dezala festa 
hau"
Heldu da, beste jantzi batzuen atzean ezkutatu eta festara plazaratzeko asteburua. Hemen ditugu 
inauteriak! Bi ospakizun egun izango ditugu Usurbilen; ikastetxeen jaialdiak eta herri inauteriak 
hasteko, otsailaren 13an; eta biharamunean, munduko festen topaketa.

"BILERETAN 
ANTZEMAN DUGU, 
OSO IZAERA 
EZBERDINEKO 
TALDEEN PARTE 
HARTZEA"

"OSO ARGI 
GENUEN, HERRIARI 
ZABALDUTAKO 
PROPOSAMENA 
IZAN BEHAR 
ZUELA"

ko parke eraberritutik Ugar-
tondora jo, handik Kalezar 
zeharkatu eta Mikel Laboa 
plazara arteko ibilbidea osatu 
zuten gero, herri erdigunean 
barrena. Oraingo honetan, 
iazko ibilbidea luzeegia zela 
ikusita eta antolatzaileetako 
bat Belmonte auzo elkartea 
dela aintzakotzat hartuta, Ka-
lezarko plazatik hasiko dute 
festa ibiltaria. 

Irteeratik amaierara, une 
bakar bat ere ez galtzeko deia 
egin dute. Izan ere, "gune ba-
koitzean zerbait gertatu eta 
biziko da. Mimo handiz pres-
tatu dira". Zertzelada txiki 
hauek baino ezin izan dituzte 
aurreratu, otsailaren 13an bi-
ziko dugunaz. "Dantza, ipuin 
kontaketa, bertsolariak, mu-
sika... sorpresak egongo dira", 
iragarri dute. 

Lagun berriak
Urderen etorrera irudikatuko 
du ekimenak. Urde bidean 
dator, "aurtengoan ez dakigu 
zer ekarriko duen". Dakiguna 
da, antolatzaileen esanetan 
eta sare sozialen bidez zabal-
dutako bideoan ikusi ahal izan 
den moduan, lagun berriekin 
itzuliko dela; iazko Usurbilgo 
jaietan, estreinakoz, kalez kale 
ikusitako buruhandi berriekin 
hain zuzen. Gogoan izan, an-
tzekotasunak izan badituzte-
la kareta berriek herri inaute-
riotako pertsonaiekin. Izan 
ere, herri nortasunari atxiki-
takoak dira batzuk eta besteak. 
Tokiko inauterion pertsonaien 
artean ditugu, Aranerrekako 
lamiak, errio ertzeko angule-
roak, basurde itxurako Urde 
bera... Aharia, basurdea, oila-
rra, errotaria, anguleroa eta 
arotza, horiexek dira iazko 
Usurbilgo herri eta auzoetako 
jaietan lasterka biziak eragin-
dako hemengo Laubururen 
buruhandi berriak. Batzuk eta 
besteek bat egingo dute osti-
ral honetako, otsailaren 13ko 
herri inauterian.

Lankidetza honetara batu 
da, modu horretan, aipatu 
konpartsa. "Gainerako eragi-
leekin batera, aurtengo lehe-

nengo irteera, lehenengo 
kolaborazioa buruhandi be-
rriekin egitearekin oso gustu-
ra gaude", adierazi digute 
konpartsatik. Gonbitari baiez-
koa ematea argi izan zuten 
hasieratik. Are gehiago, iaz 
bizitako urte berezi horren 
ondotik. Duela hainbat urte 
inauterietan egindako biren 
ondotik, berriz ikusiko ditugu 
aurtengo herri inauterietan. 
"Agian, izan liteke hau bide 
berri horietako baten hasiera, 
batek daki", diote konpartsa-
tik. 

Ezustekoekin jolasean 
Horretan jarraitu nahi lukete 
etorkizunean, "pertsonaia 
berriak gehitu, istorioa mol-
datu...", herriak bere egin eta 
bere gisara egokitzen. Horre-
gatik aritu dira urteotan ere 
kalejira ezberdin bat presta-
tzen. "Orain arteko Urderen 
hirugarren etorrera izango da 

honako hau. Hirugarren itzu-
lera beste modu batekoa" 
izango dela aurreikusi dute. 
"Lehen urtean, Urde bat egon 
zen, iaz hiru egon ziren... Hel-
burua da ezustekoekin jolas-
tea. Urte bakoitzeko baliabi-
deen arabera moldatzen joan-
go gara".  

Inauteriak 2026

Otsailak 13, ostirala
Aginagako eskola
15:00ak aldera, Eskolakoen 
ospakizuna. Gaia: Euskal Inau-
teriak.
Antolatzailea: Aginagako es-
kola.
 
Udarregi ikastola
10:30 HHko ikasleen dantza 
erakusltadia Mikel Laboa Pla-
zan, zaku mozorroekin.
11:00 LHko eta DBHko ikasleen 
"martxa" mozorrotuta, herri 
erdigunean barrena.

11:45 DBHko ikasleen ema-
naldia Oiardo kiroldegian. Gaia: 
"hiri tribuak". 
15:30 LHko ikasleen emanal-
dia Oiardo kiroldegian. Gaia: 
"Arrastaluren irudiak askata-
sunean". 
Antolatzailea: Udarregi ikas-
tola.
 
Usurbilgo herri inauteriak
Urderen etorrera! 
18:00 Herri kalejira Kalezarko 
plazatik abiatuta. Ibilbidea: 
Pelaioenea, Egurtzegi, Txiri-
korda, Errekatxiki, Olanonea, 
Mikel Laboa Plaza. Mozorro-
tu Usurbilgo Inauterietako 
pertsonaiez (Angularia, Ha-
rraparia, Lamia eta Zakua) eta 
etor zaitez gurekin Urderen 
inauterietako izpirituaren bila! 
Apaindu zuen balkoiak zapie-
kin". 
Oharra: euria balitz, ibilbidea 
egokituko dute.
Antolatzaileak: herriko hain-
bat eragile elkarlanean.
 
Otsailak 14, larunbata
Inauteri festa: "Munduko 
ospakizunak"
18:00 Kalejira Burrunbazale 
txarangarekin.
22:30 Itzal erromeri taldearen 
emanaldia frontoian.
Antolatzailea: NOAUA! Kultur 
Elkartea.

"GUNE 
BAKOITZEAN 
ZERBAIT GERTATU 
ETA BIZIKO DA. 
MIMO HANDIZ 
PRESTATU DIRA"

"LEHEN URTEAN 
URDE BAT EGON 
ZEN, IAZ HIRU... 
HELBURUA DA 
EZUSTEKOEKIN 
JOLASTEA"

Iaz, Usurbilgo herri inauterien harira eginiko kalejira.

Harrapariak, ordena jarri zaleak.

Urderen Kalezarko 
harrapariak
Inauterietako izpiritua Usur-
bila ekartzea dute xede. Haien 
janzkera: alkandora beltza, 
galtza koloredunak, artilezko 
galtzerdiak, abarkak, osagarriak 
(gona iluna, beloa, koloredun 
zapia lepoan, zintzarridun 
gerrikoa eta makila).

Anguleroak, bide argitzaileak.

Errio aldeko 
anguleroak
Errio aldetik farolatxoekin 
datoz herritarrei bidea argi-
tzera. Haien janzkera: blusoi 
beltza, alkandora zuria, maoiz-
ko galtzak, artilezko galtzer-
diak, abarkak eta osagarriak 
(zintadun zaku txapela, argi-
txoa eta koloretako gerrikoa).

Aranerrekako lamia maitagarriak.

Aranerrekako 
lamia magikoak
Ura eta argia kontrolatzeko 
gaitasuna dute. Izaki maita-
garri modura azaltzen dira. 
Janzkera: alkandora zuria, 
maoizko galtzak, artilezko 
galtzerdiak, abarkak eta osa-
garriak (tunika, gerrikoa, mas-
kara eta ilea harrotuta).

Zakuak, inauteri zaleak.

Zakuak, 
herritarrak
Inauteriaren zain dauden fes-
tazaleak dira. Harrapariei Urde 
aurkitzen laguntzen diete. 
Haien janzkera: alkandora 
zuria, maoizko galtzak, arti-
lezko galtzerdiak, abarkak eta 
osagarriak (zintadun zakua 
eta zintadun lastozko kapela).

Adarjotzaileak, Urderen bidelagun.

Adarjotzaileak, 
Urderen lagun
Urderen laguntzaileak dira. 
Adarjotzaileek herria oso ondo 
ezagutzen dute. Adar soinua 
erabiltzen dute Urderekin ko-
munikatzeko. Urderekin buel-
tan izango ditugu otsailaren 
13ko herri inauterietan.

Urde, inauterien izpiritua.

Urde, Andatzako 
izaki bihurria
Inauterietako izpiritua. Inoiz 
ez dakigu zer egingo duen, 
kaosaren pertsonifikazioa da. 
Urtean zehar, basurde baten 
itxurarekin bizi izaten da, gu 
guztion zelatan. Urtean behin, 
herrira etortzen da.

ARITZ LASARTE
Urderen etorrera ospatuko du 
herri honek ostiralean, otsai-
laren 13an. Bera dugu Usur-
bilgo tokiko inauterien izpiri-
tua, baina ez da bakarrik 
itzuliko. Bere bidelagunak hor 
izango ditu, hala nola, herria 
ondo baino hobeto ezagutu 
eta Urderekin komunikatzen 
diren adarjotzaileak. Haren 
bueltan ikusiko ditugu, "Villa 
Belmonte" garaitik ezagunak 
ditugun bere harrapariak edo-
ta herritarrei bidea argituko 
dieten anguleroak. Bidean 

agertuko dira Aranerrekako 
lamia magiko eta maitagarriak, 
gizakiaren anima harrapatze-
ko prest. 

Azkenik, zakuak ere zain 
izango dituzte gainerako per-
tsonaiek, inauterietan dantzan 
eta abesten murgiltzea gustu-
ko duten herrikideak. Ostira-
lean 18:00etan Kalezarko pla-
zatik abiatuko den kalejirare-
kin bat egiteko gonbita egin 
dute. Ondoko irudietan ikus 
dezakezue, nola mozorrotu 
zaitezketen, harrapari, angu-
lero, lamia edota zaku gisa.

Herri inauteriotako 
protagonistak eta 
haien janzkera
Segidan duzue, herri inauteriotan bueltan izango ditugun 
protagonisten eta haien itxurari buruzko xehetasunen berri.

Artzabalgo ekitaldi aretoa bete zuten Gure Pakea elkarteko bazkideek.

Iazko urtearen balantzea egin 
edota datozen erronkei hel-
tzeko, urteroko bazkideen 
bilkura nagusia egin zuen Gure 

Pakea jubilatu eta pentsiodu-
nen elkarteak urtarrilaren 29an 
Artzabalgo ekitaldien areto 
nagusian. 

Urteko bilkura egin du Gure Pakeak

Barrikote girotua antolatu zuen Aitzaga Kultur Elkarteak otsailaren 7an.

Barrikote girotua antolatu zuen 
Aitzaga Kultur Elkarteak otsai-
laren 7an. Usurbil, Euskal 
Herria eta Galiza lotu zituen 

eguna borobiltzeko, frontoian 
eginiko kontzertu gauak, Via-
fara, Loita Amada eta Rukula 
taldeekin.

Barrikote girotua, Aitzagaren eskutik

Usurbilgo jai batzordeak otsailaren 4an Potxoenean eginiko lehen bilera.

Uztailaren lehenengo bost 
egunetan ospatuko dira he-
rriko festak. Hala adostu zuen 
jai batzordeak hilaren 4an 

eginiko lehen bileran. Egitaraua 
osatzen jarraitzeko hurrengo 
bilera hilaren 25ean, 17:00etan 
Potxoenean.

Usurbilgo jaiak, uztailaren 1etik 5era

Txokoaldeko zubia, ibilgailuentzat ireki berritan.

Ekainaren 2an berritze lane-
tarako itxi eta abenduaren 
19an oinezko zein txirrindu-
larientzat partzialki ireki os-

tean, hilaren 6tik zabalik da 
Txokoaldeko zubia ibilgai-
luentzat ere. Bidegorria eta 
espaloia ditu.

Txokoaldeko zubia zabalik

Egilea: Garbiñe Ubeda. Ekoizlea: TOKIKOM. Soluzioak 20. orrialdean.

Soluzioak 20. orrialdean.

Kalejiren eguna izan genuen 
otsailaren 4a. Izan ere, eguer-
di partean eta bazkalostean, 
Aginagako eskolako nahiz 
Udarregi ikastolako HH, LH 
eta DBH zikloetakoak biran 
irten ziren udalerrian barrena, 
baserritar jantziekin eta ma-
kilak eskuartean zituztela. 
Lurrari gogotik egin zioten 
deiadarka, koplatan ari ziren 
artean. Ikastetxean bertan 
sortutakoak izan ziren ziklo 
bakoitzak ibilbide banatan 
eskainitakoak. Amaiera bate-
ratua egin zuten LH eta HH-

koek, haien guraso eta lagunek 
goraino betetako frontoian. 
Aginagako eskolakoek ingu-
ruko etxebizitzei itzulia eman 
zieten.

Ibilbide berria
Iluntzean, Usurbilgo Euskal 
Kantu Taldeko kideek hartu 
zieten lekukoa ikastetxeei. 
Kalezarko zaintzadun etxebi-
zitzen auzunetik, Egurtzegitik 
abiatu zuten hitzordua, iaz 
bezala. Bertako hainbat egoi-
liar gerturatu ziren auzuneko 
plazara edo terrazara. Handik, 

aurten ibilbide berria osatu 
dute. Izan ere, Kalezarko er-
digunea zeharkatu zuten al-
derik alde, Belmonte kaletik 
barrena. Pelaioenea atariko 
plaza izan zen haien hurrengo 
geltokia. Handik, herri erdi-
gunera jaitsi eta Sagardo edo-
ta Mikel Laboa plazetan ere 
geratu ziren. Gune hauetan 
guztietan, abesten nahiz ko-
platan aritu ziren, lurrari eten-

gabe deiadarka, makila hotsen 
erritmora. Bidelagun izan 
zituzten ibilbide hasieratik 
amaieraraino Aitor Agirre Za-
pirain eta Antton Fernandez 
Lasa koplatan. Kantu taldeko 
trikitilariek egin zuten gelto-
kitik geltokirako lotunea. Hi-
laren 28ko kantu-jirarekin 
batera, ostiraleko, otsailaren 
13ko herri inauterietan plaza-
ratuko dira berriz.

Kantu Taldekoak Mikel Laboa plazara heldutako unea.

Gogotik aritu ziren 
deiadarka lurra 
esnatzen
Ikastetxeak eta Kantu Taldekoak koplatan plazaratu ziren 
otsailaren 4ko Agate Deunaren bezperako ospakizunetan. 
Hainbat kalejira egin zituzten herrian barrena.

Kalezar zeharkatu zuten lehenik Kantu Taldekoek. 

Udarregi ikastolako LH-koek herrian barrena eginiko bira.Udarregi ikastolako DBH-koak izan ziren kantuan plazaratzen lehenak.

Aginagako eskolakoek inguruko etxeetan barrena egin zuten bira.

Udaletik zehaztu dutenez, 
"eskaera gehienek garraio pu-
blikoaren erabilera bultzatze-
ko helburua dute: herritarrek 
ahoz zein idatziz egindako 
eskaerak bere egin eta aldun-
dira bideratu ditu udalak. 
Zerbitzuen arteko konexioak 
hobetzeko eta hainbat gelto-
kiren izendapenak berrikus-
teko eskaera ere egin du". 

Batetik, udalerri hau zehar-
katzen duen Zumaia-Donos-
tia arteko UK09, Usurbil Her-
nanirekin lotzen duen BU10 
eta ospitaleetara doan BU02 
zerbitzuetan geltoki berriak 
eraikitzea galdegin dio Udalak 
Foru Aldundiari.

BU02k geltoki bakarra du 
herrian, San Inazioko biribil-
gunekoa. "Bigarren geltoki bat 
jartzeko eskatu da, San Inazio 
kaleko 3. zenbakian. Linea 
horren erabiltzaileak, batez 
ere, adineko pertsonak eta 
ospitalera joan-etorriak egin 

behar dituzten herritarrak 
izaten dira, eta haientzat ero-
soagoa litzateke San Inazioko 
geltokia baliatu ahal izatea". 
Udalak Aldundiari zehaztu 
dionez, “egungo geltokitik 
herrigunera igotzeko pendiz 
handia igo edo jaitsi behar da: 
zailtasun handikoa da, eta 
arriskutsua izan daiteke haien-
tzat”.

Hernanirekin lotzen gaituen 
BU10 zerbitzuak San Inazio 
kalean du (Gaztañaga parean) 
bere irteera nahiz helmugako 

geltokia, San Inazioko biribil-
gunera, beste bi zerbitzuen 
(UK09 eta BU02) geltokian 
geratzea galdegin du, berezi-
ki Santuenea edota Zubieta 
aldeko erabiltzaileek tartean 
duten aldapagatik. "Horri lo-
tuta, bigarren eskaera bat ere 
bideratu da, Zubietako Lan-
bide Eskolaren eskariz: ikasleek 
ikastetxerako joan-etorriak 
garraio publikoz egin ahal 
izateko, autobusaren ordute-
gia berrikustea eskatu da". 
Azkenik, Zumaia eta Donostia 

arteko UK09 lineari dagokio-
nean, beste geltoki berri bat 
eraikitzea galdegin da, lehen-
dik ere aurreikusia zegoen 
tokian, lanak amaitzear dituz-
ten tren geltoki ondoan, Etxeal-
diako zubi ondoan, N634 
errepide ertzean. Izan ere, 
“garraio publiko ezberdinen 
arteko konexio nodoak edo 
guneak sortzeak berebiziko 
garrantzia du, baita geltokiak 
herritarren etxebizitzetatik 
gertu egoteak ere. Kasu hone-
tan, Etxealdia eta Santuenea 
auzoei eta herrigunearen ekial-
deko bizilagunei gertuko zer-
bitzua eskainiko lioke, eta 
horrek erabilpenean isla izan 
dezake”. 

Izendapenak egokitzea 
Horrez gain, "geltoki guztietan 
identifikazio poste bana eta 
ordutegiak jartzea" galdegin 
du, "ahal bada, panel elektro-
nikoen bidez". Horrekin ba-
tera, "hainbat geltokiren izen-
dapenak aldatzeko eskatu du, 
egokiagoak proposatuz". Esa-
terako, Kalezarko geltoki berria 
"Kalezar-Ugaldea" gisa iden-
tifikatzea  "Escaleras" or-
dez,  "Aginaga gasolindegia" 
"Aginaga surtidor" -en ordez, 
"Aginaga auzoa 12 Errazti" 
geltokia "Aginaga erdigunea" 
izatea, "Aginaga auzoa 5 Bio-
na" "Galardi", "Txikierdi auzoa 
Merkatalguneko sarrera" "Txi-
kierdi-Arsuaga" eta "Txikierdi 
auzoa 7 Donostiarantz, Urbil 
biribilgunea" "Urbil". Lurral-
debusek Usurbilen eskainita-
ko zerbitzua hobetzeko Uda-
lak eskuartean dituen proiek-
tuen berri helarazi dio Foru 
Aldundiari. "Batetik, Txokoal-
deko gasolindegiaren parean, 
semaforo bidezko zebrabide 
bat eta bi noranzkoetarako 
autobus geltoki seguruak iza-
teko proiektua idatzi zuen: 
aldundiarekin adostutako 
proiektua da, eta haren bai-
mena ere jaso du udalak. Bes-
tetik, Santueneko autobus 
geltokiak lekuz aldatuko ditu, 
markesina berriekin, egungo 
geltokien kokapenek trafikoa 
oztopatzen baitute".

San Inazio 3ko autobus geltokia beheko biribilgunekoarekin lotzea galdegin dio Udalak Foru Aldundiari. 

Autobus zerbitzua 
hobetzeko eskaerak
"Lurraldebusek herrian ematen duen zerbitzua hobetzeko", Usurbilgo Udalak zenbait eskaera 
egin dizkio Gipuzkoako Aldundiko Mugikortasun sailari; horien artean dira, geltoki berriak, 
identifikazio posteak nahiz informazio panel elektronikoak jarri edota izendapenak egokitzea.

"SANTUENEKO 
AUTOBUS 
GELTOKIAK LEKUZ 
ALDATUKO DITU 
UDALAK, 
MARKESINA 
BERRIEKIN"

"HERRITARREK 
EGINDAKO 
ESKAERAK BERE 
EGIN ETA 
ALDUNDIRA 
BIDERATU DITU 
UDALAK"

IMANOL UBEDA
Otsailaren 21ean, mikroipuin 
idazketa tailerra eskainiko duzu 
Sutegi  udal  l iburutegian. 
Izen-ematea zabalik dago. Adin 
tarte jakin baterako prestatu 
duzu tailerra ala deialdia oro-
korra al da?
16 urtetik gorakoei zuzen-
duta dago. Dagoeneko idaz-
ketarekin edo irakurketarekin 
zaletasuna duenarentzat, eta 
baita zerbait berria probatu 
nahi duenarentzat ere. 

Argi utzi nahi dut ez dela 
aurretik esperientziarik edu-
ki behar. Baldin baduzu, 
zoragarri; baina ez baldin 
badaukazu ere, etorri pro-
batzera. Ondo pasako dugu.

Pentsatzen hasita, 16 urtetik 
gorakoentzat ez da eskaintza 
handirik izaten, ezta? 
DBH eta Batxilergo garaian, 
ikastaro eskaintza txikiagoa 
izaten da. Ni hainbat insti-
tututan izan naiz tailer honen 
aitzakiarekin,  eta oso ondo 
funtzionatzen du. 

Orain ikasketa prozesua 
beste era batekoa da. Kontua 
ez da dena buruz ikasi behar 
izatea, eta horrelako ekimenek 
beti ekartzen dute euskarare-
kiko edo irakurzaletasunare-
kiko beste begiratu bat. Ikas-
le batzuk harritu egiten dira 
gainera, emaitzarekin. “Nik 

ere egin dezaket”, esanez be-
zala. 

Mikroipuinarena gaurko bizi-
modu ero honetara ondo ego-
kitzen den idazketa mota izan 
daitekeelako akaso. 
Ondo egokitzen da, bereziki 
bi orduko saio bat denean. 
Kasu horretan, ezin duzu 
ikaragarrizko testu bat idatzi. 
Mikrotasun horrek gainera, 
gazteekin konektatzen du. 
Maiz galdetzen dute, “baina 
esaldi batekin badaukagu 
mikroipuin bat egitea? Bai, 
noski baietz!”. Mikroipuinen 
liburua erakusten diet eta 
halakoak idazteko gakoak 
eskaintzen dizkiet, eta harri-
tu egiten dira. Literatura, 
sormena... Gauza luzeekin 
lotzen dute, baina nik labur-
tasun horri ere balioa eman 
nahi diot. Alde horretatik, 
gaztetxoekin ondo konekta-
tzen duen estiloa dela esan-
go nuke.

Hau dena, Patxi Huarte Zaldie-
roarekin batera plazaratu zenuen 
Mikroipuinak (Elkar, 2024) li-
burutik dator. Bide luzea osatzen 
ari zara.
Ez nuen aurreikusi tailerren 
bide hau hartuko zuenik. 
Oarsoaldeko euskaltegiek 
mikroipuin lehiaketa bat 
egiten dute eta pasa den 
urtean, gure liburua aitzakia 
hartuta, tailer bat prestatze-
ko proposamena egin zida-
ten. Noski, baietz esan nuen 
eta geroztik ikaragarrizko 
ibilbide polita osatzen ari 
naiz. Euskaltegietan, ikas-
tetxeetan, liburutegietan... 
Toki askotan izan naiz honez 
gero.  Formatuak ongi fun-
tzionatzen du, jendea harri-
tu egiten da emaitzarekin, 
eta ongi pasatzen dugu gai-
nera. Gero, ondo dakizue 
zuek, nik beti umore ukitu 
bat ematen diot tailerrari, 
eta jendeak asko gozatzen 
du. 

Kontua hori da azken batean, 
ezta? Ikasiz, tarte atsegin bat 
igarotzea.

Idoia Torregaraik hamaika tokitan eskaini du mikroipuin idazketa tailerra. Hilaren 21ean Sutegi udal liburutegian izango da.

"Esaldi batekin 
mikroipuin bat egin 
daiteke? Noski baietz"
IDOIA TORREGARAI UMOREGILEA, KAZETARIA

Udal liburutegiak hainbat ekitaldi iragarri ditu datozen asteetarako, tartean, mikroipuin idazketa 
tailer bat. Idoia Torregaraik gidatuko du saioa, bi ordukoa. "Formatuak ongi funtzionatzen du", 
adierazi digu Idoiak. "Jendea harritu egiten da emaitzarekin, eta ongi pasatzen dugu gainera". 

"EUSKALTEGIETAN, 
IKASTETXEETAN, 
LIBURUTEGIETAN... 
TOKI ASKOTAN ARI 
NAIZ IKASTARO 
HAU ESKAINTZEN"

"16 URTETIK 
GORAKOEI 
ZUZENDUTA DAGO. 
EZ DA AURRETIK 
ESPERIENTZIARIK 
EDUKI BEHAR"

Tailerretik tailerrera, 
talde oso desberdinak osatu 
ohi dira, oso abiapuntu ez-
berdinekin. Baina gero kon-
tua da gozatzea, idatziz go-
zatzea. Aldamenekoari en-
tzunez, hitzekin jolastuz eta 
umorea baliatuz.  

Publiko motaren arabera anto-
latzen duzu tailerraren nondik 
norakoa? 
Oinarri bat daukat, eta gero 
publikoaren arabera molda-
tu egiten dut ikastaroa. Ez 
da gauza bera 13 urteko gaz-
tetxo talde bat, kuadrilla 
heldu bat edo euskaltegi 
bateko ikasgela bat. Denetan 
funtzionatzen du eta horrek 
asko asebetetzen nau, erre-
gistro desberdinetan aritze-
ko aukera ematen didalako. 

Otsailaren 21eko tailerrean 
izena emateko epeak zabalik 
segitzen du. Sutegiren kasuan, 
zein izango litzateke partehar-
tzaile kopuru egokia?  
Hamar edo hamabi lagune-
ko taldea. Uste dut hori dela 
neurri egokia. Egin izan ditut 
hogeitaka lagunekin, baina 
horrelakoetan taldeka anto-
latzen ditut partehartzaileak. 
Dena den, gauza bat nabar-
mendu nahi nuke: ez da behar 
aurretiko inolako esperien-
tziarik. 

Izena ematen duenak zerbait 
eraman behar al du?
Boligrafoa eta papera, edo 
koadernoa. Listo, ez du gehia-
go behar.

Twitterren, orain X izena duen 
sare sozialean hasi zinen mi-
kroipuinak zabaltzen. Mikroi-
puinak idazten eta zabaltzen 
jarraitzen duzu oraindik?
Tarteka, baina beharbada 
ez lehen bezain beste. Gau-
za asko ditudalako egiteko. 
Baina nire sormena bidera-
tzeko modu bat da. X-an 
idazten jarraitzen dut, baina 
Bluesky, Mastodon eta Ins-
tagram sare sozialetan  ere 
zabaltzen ditut mikroipui-
nak.

Duela bi urte plazaratu zenuen 
Mikroipuinak liburua. Bigarren 
bilduma bat bidean al da?
Oraingoz ez. Nik oraindik 
bizitza eman nahi diot libu-
ru honi. Zuk lehen esan du-
zun moduan, dena oso azkar 
doa orain, zikloak gero eta 
laburragoak dira... Eta nik, 
kasu honetan, sormen la-
saiaren edo geldoaren alde-
ko apustua egiten dut.

"Mirari eta bion 
izaeraren parte da 
umorea"

Mirari Martiarenarekin batera, 
'Eskailerapekoa' ikuskizuna 
abiarazi berri duzu. Umorea da 
zuen osagai nagusia baina umo-
retik ere gauza serioak plan-
teatu daitezke: emakumea, 
generoa, euskara... 
Guk gure bizipenetatik hitz 
egiten dugu. Bi emakume 

gara, eta ezaugarri horretan 
ere erreparatzen dugu. Bes-
teak beste, alor askotan orain-
dik ez dagoelako berdinta-
sunik, eta horretan jartzen 
dugu arreta. 

Euskara beste ardatz ga-
rrantzitsu bat da gure saioe-
tan. Eta umorea ere bai. Gu 
bion izaeraren parte dira biak. 

Gero, norberak bere gaiak 
lantzen ditu. Mirari orain-
goan, 40 urteetako krisiaz ari 
da pasarte batean. Eta bera-
ri gertatzen zaizkion gauzak 
kontatzen ditu. 

Nik adibidez, perimeno-
pausian nagoenez, horri 
buruz hitz egiten dut eta 
gainera etxean nerabeak di-
tuen baten ikuspegitik. Hori 
ere konbinazio ederra da. 

Momentuan bizi ditugun 
gauzak dira gure gaiak, beraz, 
beti dago zer kontatua. Bizi-
tzak hari-mutur asko ematen 
dizkigu.

Idoia Torregarai eta Zaldieroa, Mikroipuinak liburua eskuartean dutela.

"MIKROIPUINAK 
IDAZTEN SEGITZEN 
DUT. NIRE 
SORMENA 
BIDERATZEKO 
MODU BAT DA"

"EUSKARA ETA 
UMOREA ARDATZ 
GARRANTZITSUAK 
DIRA MIRARI                
ETA BION 
IKUSKIZUNETAN"

Udal 
liburutegiko 
agenda

Otsailak 20, ostirala
• 17:00/18:30 Xake 
festa. Bi saio:
• 17:00 Hastapena: 
jokatzen ikasi.
• 18:30 Xake jokoa 
dakitenentzako saioa.
• Izen-ematea: aurrez 
liburutegian.

Otsailak 21, larunbata
• 11:30 Mikroipuin 
idazketa tailerra.
• Bideratzailea: Idoia 
Torregarai Martija.
• Izen-ematea: aurrez 
liburutegian.

Martxoak 2, astelehena
• 18:30 Gaztelerazko 
solasaldia. "Herman 
Melvilleren "Bartleby, 
el escribiente" liburua 
aztertuko da.
• Bideratzailea: Ana 
Merino.
• Liburua eskuragarri, 
liburutegian bertan.

Martxoak 16, 
astelehena
• 17:30 Gaztetxoen-
tzako irakurketa-so-
lasaldia, 11-12 urtetik 
gorakoei zuzendua 
(LH6-DBH).
• Yolanda Arrietaren 
Txokolategia (Deno-
nartean) liburua izan-
go dute mintzagai. 
Liburuak jada esku-
ragarri ditugu udal 
liburutegian.

'Txokolategia' aztertuko 
dute martxoaren 16an.

Arratsaldero herriko terrazetan 
aurki daitekeen ohiko lagu-
narte baten irudia duzue on-
dokoa. Goraipatzeko moduko 
berezitasun bat badute, ordea; 
euskaraz lasai aritzeko, kon-
fiantzazko gunea eraiki dute 
azken urtebetean. Boskotea 
bistaz ezaguna zen, kide batzuk 
elkarren artean aurrez bazuten 
harremanik, baina aipatu mo-
duan, talde gisa ez. Euskarak 
batu zituen duela urtebete. 
lehen aldiz, Potxoenean; Min-
tzalagun egitasmoak hain 
zuzen. Haiekin bildu da he-
dabide hau. 

Plan ederra
Aurrez bakoitzak bere aldetik 
izena eman ostean, bertan 
elkartu zen taldea estreinakoz 

elkar ezagutu eta orain arte 
jorraturiko bideari ekiteko. 
"Euskaldun zaharra naiz. Egi-
tasmoaren berri izanda, eus-
kararen alde zerbait egiteko 
modua zela pentsatu nuen. 
Horrekin batera, jendea eza-
gutzeko aukera emango zida-
la" adierazi zigun Itziar Ruedak. 
Izan ere, egitasmo honek ere 
herritarren arteko harreman-

tzea sustatzen du, "jendea 
sakonago ezagutu edo harre-
man berriak egitea". Ildo be-
retik mintzatu zitzaigun baita 
Ainhoa Bereziartua ere. "Eus-
karara gerturatzeko zailtasu-
nak dituena laguntzeko zer 
egin handia dugula iruditzen 
zait. Euskalduntzeko gogoa 
duen horri lagundu behar 
diogula nolabait". Lur Etxe-

berriak gaineratu zuenez, la-
guntza hori ahalegin bat izan 
daitekeela iruditu arren ha-
sieran, "plan eder batean bi-
lakatzen da. Azkenean, lagu-
narte berri bat sortzen duzu, 
herrikoa gainera". Izan ere, 
Mintzalagun egitasmoari esker 
izan ez balitz, "ez ginen elkar-
tuko inondik inora". 

Euskarara lotzea
Noelia Perez, euskaltegian hasi 
zen euskara lantzen. B2 agiria 
eskuratu ostean, mintzapra-
tika saio hauetan parte har-
tzeko gogoz zen. "Ideia ona 
izan zen. Oso pozik nago", 
adierazi digu. Antzeko ibilbi-
dea egina da baita Juli Agudo 
ere. Duela bizpahiru urte, 
euskara ikasteko tartea hartu 
zuen bere ibilbide profesio-
nalaren baitan. Aurrez ikasi-
takoa indartzeko, bi astez, 
Lazkaoko barnetegian izan 
zen. Gerora, "konturatu nin-
tzen, euskarari lotutako lan-
keta lanean amaitzen zela. 
Kalean, asko kostatzen zait 
taldean hitz egitea. Horregatik 
pentsatu nuen Mintzalagun 
egitasmoan izena ematea, 
zailtasun gutxiago izateko". 
Eta jada proiektu honetan 
urtebetez eginiko ibilbideak 
arrastoa utzi diola adierazi 
zigun elkarrizketan. "Astean 
zehar, euskaraz hitz egiten 
saiatzen naiz, baina hona na-
torrenean, euskararekin ko-
nektatzen dut, ez ahazteko. 
Oso gustura nago mintzala-
gunekin".  

Iritzi partekatua izan da tal-
dean. Itziarrek oroitarazi zi-
gunez, duela urtebete, elkar 
aurkezteko Potxoenean anto-
latu zitzaien saioan, "oso erraz 
konektatu genuen. Berehala 
erabaki genuen, elkartzeko 
eguna, ordua, lekua". Astero 
elkartzen dira, kafetxo baten 
bueltan mintzapraktikarako. 
Noiz edo noiz joan izan dira 
hitzaldiren batera elkarrekin. 
"Ikasten dugu nola izan elka-
rrizketa bat euskaraz, eroso", 
nabarmendu zuen Agudok. 
Euskaraz aritzea zaila izanda, 
halako konfiantzazko harre-

Euskararen erabilera sustatzen diharduen bost herrikideez osaturiko mintzalagun taldea.

"Euskara praktikatzeko 
oso era naturala da, 
erraza, konfiantzazkoa"
Euskara ahotan gehiago, gehiagorekin eta gehiagotan hartzeko egitasmoaren berri duzue 
lerrootan. Mintzalagun egitasmoaz ari gara. Ondoko argazkiko herritar taldeak urtebete darama 
astero, euskara ahotan hartu eta biziberritzen. 

"OSO ERRAZ 
KONEKTATU 
GENUEN. 
BEREHALA 
ERABAKI GENUEN 
HITZORDUA"

"MINTZALAGUN 
EGITASMOARI 
ESKER IZAN EZ 
BALITZ, EZ GINEN 
ELKARTUKO 
INONDIK INORA"



2026-02-13 NOAUA 19

HERRIKO TALDEAK

man gune horretan "gus-
tura gaude", zioen. Horrek 
ahalbidetzen dio jende gehia-
gorekin euskaraz aritzera. 
"Konfiantza gehiago" izaten 
lagundu dio Juliri mintzalagun 
proiektuak. Hitz horiekin bat 
egin zuen baita Noeliak ere. 
"Espazio honek konfiantza 
ematen du. Bultzada da, eus-
karaz lasaitasunez aritzeko. 
Garrantzitsuena da, seguru 
sentitzen naizela. Kafetxo ba-
ten bueltan, lagunartean erra-
zagoa da".

Segurtasuna, lasaitasuna, 
konfiantza aipatu digute eus-
kara ikasten, maila hobetzeko 
ahaleginean diharduten bide-
gileek; gainerako hiru bidela-
gunekiko esker ona. Taldean 
diren hiru bidelagunen esa-
netan, lehen hitza euskaraz 
egiten presenteago izaten 
laguntzen die egitasmo honek. 
"Euskararen aldeko kontzien-
tzia eta konpromisoa man-
tentzen laguntzen du, presen-
te izaten, ez ahazten", Itziarren 
esanetan. Mintzalagunek egin 
dion ekarpen nagusi gisa de-
finitu zigun Ruedak. Ikuspegia 
aldatzen lagundu diola zioen, 
bestalde, Ainhoak. Eremu era-
bat euskaldunean bizita, hiz-
kuntza berean hitz egiteko 
eremu lasaiak izateko zailta-
sunak dituzten herrikideak 
ezagututa, "horrek kontzien-
teago egiten nau, espazio ho-
riek sortzea errazten lagundu 
beharko genukeela. Izan ere, 
giro erabat euskaldunean bizi 
garenoi horretaz jabetzea, 
agian, kosta egiten zaigu".

Elkarrekin ikasten 
Argi da, hitz egiteko gunea 
baina elkar ikustekoa ere ba-
dela espazio hau. "Askotan 
norbait euskaraz mantso ari 
bada, ohitura dugu erdarara 

jotzekoa. Hemen, patsadaz 
hitz egin eta entzuten ikasten 
da", gaineratu zigun Etxebe-
rriak. Horretan eta euskarari 
lotutako zenbait zalantza ar-
gitzen, zalantza horiek parte-
katzen eta argitzen ahalegin-
tzen dira. "Guk euskara bela-
rriz ikasi dugu. Ondorioz, 
gramatikari lotutako zalantzak 
sortzen dira". Bistan denez, 
zalantzak partekatu, argitu eta 
batera ikasi ere egiten dute 
denek. "Ez gara konturatzen, 
baina urtebetean soltura han-
dia hartu duzue", adierazi zien 
elkarrizketan Etxeberriak Noe-
liari eta Juliri.

Parte hartzeko deia 
Hamaika izan daitezke Min-
tzalagun egitasmoarekin bat 
egiteko arrazoiak. Horregatik, 
zalantza txikiena izanda, ize-
na emateko dei egin digu bos-
koteak. "Euskara praktikatze-
ko oso era naturala da, erraza, 
konfiantzazkoa", Itziarren 
esanetan. Hasten denak segi 
egiten duela gaineratu digute, 
eta "ez da esfortzua". Biek 
irabazten dute haien esanetan, 
bidegileek zein bidelagunek. 
"Euskararen aldeko kontzien-
tzia mantentzeko oso modu 
polita da", Ruedaren esanetan. 
Segitzeko asmotan dira, entzun 

genienez, bazkari bat antola-
tu asmo dute.

Talde honen osaera bidera-
tzen aritu zen iaz Taupa mu-
gimendutik Imanol Furunda-
rena herrikidea. Malen Arregik 
hartu du hilabeteotan bere 
lekukoa. Arregik gogorarazi 
digunez, izen-emateak zaba-
lik segitzen du. Talde gehiago 
sortzeko asmotan dira. Le-
rrootakoa bezala, "euskara 
erabiltzeko espazio seguruak 
sortzen" dihardute. Bete beha-
rreko baldintza bakarra, "eus-
karaz hitz egiteko gaitasuna 
izatea" da, elkarrizketak iza-
teko adina maila izatea alegia. 
"Hasierako laguntza ematen 
dut. Hortik aurrera, talde ba-
koitzaren nahi, gogo eta beha-
rren arabera, haiek antolatu 
eta autonomoki aritzen dira". 
Izena online eman daiteke 
taupamugimendua.eus/min-
tzapraktika helbidean. Eskuo-
rriak eskuragarri dituzue bes-
tela, NOAUA! K.E.-ren egoitzan 
nahiz Potxoenean.

Juli, Noelia, Ainhoa, Lur eta Itziar, mintzapraktika saioetako batean.

"ESPAZIO HONEK 
KONFIANTZA 
EMATEN DU. 
BULTZADA DA, 
EUSKARAZ LASAI 
ARITZEKO"

"EUSKARAREN 
ALDEKO 
KONTZIENTZIA ETA 
KONPROMISOA 
EUSTEN 
LAGUNTZEN DU"



'Plazan Bazan' 12/13. orrialdeetako denborapasen soluzioak.

Aurrematrikulazioa 
ixtear ikastetxeetan

Ostiralean, otsailaren 13an 
itxiko dute ikastetxeek 2026-27 
ikasturteko aurrematrikulazio 
kanpaina; tartean, inguruota-
ko ikastetxeetan ere, Udarre-
gi ikastolan eta Aginagako zein 
Zubietako eskoletan.

"Sagastien neguko 
kimaketa" ikastaroa

Izenburu hori daraman saioa 
antolatu du Alkartasuna koo-
peratibak otsailaren 20an, 
15:00etan Potxoenean. Aitor 
Etxeandiak bideratuko du. 
Izena aurrez eman ahalko da 
doan, bideotatik: 943 361 114 
telefono zenbakian edo alkar-
tasuna.eus web orrialdean. 
Antolatzaileek ohartarazi du-
tenez, kimaketa praktikak in-
guruko sagastietan egingo dira.

Otsailak 21etik martxoaren 
8ra arte antolatu du DYAk, 
Munalurran duen egoitzan. 
Tarte horretan asteburuetan, 
larunbat eta igande goizetan 
izango dira saioak euskaraz, 
09:00-14:00 artean. 

"Ikastaro teoriko-praktiko 
honekin lehen sorospenetako 
oinarriak barneratuko dituzu". 
DYAk aditzera eman duenez, 
"egunerokotasunean aurkitu 
ahal izango dituzun arrisku 
egoerei aurre egiten ikasiko 
duzu – bihotz biriken susper-
tzea, zauriak, hausturak, erre-
durak-, eta larrialdi hauek nola 
ebatzi erakutsiko zaizu. Eza-
gutza hauek ezinbestekoak 

eta oso erabilgarriak dira, saio 
teorikoak eta praktikoak tar-
tekatuz garatuko da egitaraua". 

Amaieran, titulazioa esku-
ratuko da. 120 euroko prezioa 
du, taldea mugatua izango da. 

Izena emateko, ondoko te-
lefono zenbakira deitu behar 
da: 943 46 46 22.

Lehen sorospenen 
ikastaroa DYAren 
egoitzan

Bisita gidatu 
gehiago otsailean
650 Usurbil Bizi herri egitas-
moak bisita gidatu gehiago 
antolatu ditu hurrengo asteo-
tan:

Otsailak 21, larunbata
• 11:00-12:45 Bisita gidatu 
konbinatua: Museo Irekia eta 
Salbatore eliza.

Otsailak 22, igandea
• 10:00-13:30 Usurbilgo sa-
gardo kulturari lotutako bisi-
ta gidatua. 

Otsailak 25, asteazkena
• 10:00-11:00 Zero Zabor bi-
sita gidatua.

Otsailak 27, ostirala
• 10:00-11:30 Zaintzaren Usur-
bil bisita gidatua.

Informazioa, erreserbak:
650usurbilbizi.eus 

Ikastaroa otsailaren 21ean hasiko da.

Miren Ibargoien Alzaga
Otsailaren 4an hil zen, 
91 urterekin.

Mikel Pagola Manterola
Otsailaren 4an hil zen.

Otsailak 12 osteguna, 20:30
Kadeteak Gipuzkoako
2. Mailan:
- Pagazpe (Alejo-Alejo)
- Oiarpe 2

Pilota Usurbilen

ETXEBIZITZAK
ALOKAIRUAN
Usurbilen edo inguruetan alokairuan 
gela edo etxe txiki baten bila nabil. 
Pertsona bakarra eta diru sarrera 
finkoekin. 943498917 (9:30-13:30). 

25 urteko gazte bat naiz eta inguru-
ko enpresa batean lanean nago. 
Logela bat alokatu nahiko nuke. 
647594529 

Gela edo apartamentu txiki bat alo-
katu nahi dut. 24 urte, Isaac. 
673607486.

Alokairuan hartzeko etxe edo logela 
baten bila nabil. 618 773 004. 

10 urte Usurbilen alokairuan bizi den 
familia bat gara. Alokatzeko etxeren 
bat baduzu deitu: 68865344. 

Etxebizitza bila dabilen familia gara. 
688 653 441. 

GARAJEAK
SALMENTA, GARAJEAK

Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
Harremanetarako: 646 601 947 
(18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.
com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK
Berehalako lan bat behar dut. Zaintza 
lanetan tituluduna, interna gisa edo 
orduka lan egiteko prest. Usurbilen 
lan egin eta bizitakoa. 618 814 363 

Sukaldeko laguntzaile lanetan edo 
pertsona helduak zaintzeko lan bila 
nabil. 688676540 

Orduka eta egunez, adineko pertso-
nak zaintzeko edo garbiketa lanak 
egiteko prest: 747 446 091.

Pertsonen zaintza edo garbiketa 
lanetan aritzeko prest. Titulua dut. 
645 067 560.

Lan bila nabil ume zaintzarako edo 
eskolako lan esfortzurako. Haurren 
aisialdirako hezitzailea naiz eta 
esperientzia handia dut. 688 699 
986 

Orduka aritzeko lan bila nabil. Gar-
biketa lanak edo pertsonen zaintza 
aritzeko prestutasuna. Harremane-

tarako: 623443766 

Pertsona helduan zaintzeko lan bila 
nabil. Titulazioa dut eta esperientzia 
handia. 618814363 (Marta).

BESTELAKOAK
Reiki saioak eskaintzen ditut. Harre-
manetarako:677086147. 

Klase partikularrak emateko prest 
DBH 1-3 arteko nahiz LH-ko ikasleei. 
628 57 28 04. .

Bigarren eskuko furgoneta edo kom-
bi baten bila gabiltza. 626419583 

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Josefa Cobo Mateo
Otsailaren 6an hil zen, 
87 urterekin.

HILDAKOAK

Manuel Prados Benito
Otsailaren 6an hil zen, 
71 urterekin.

Jose Goicoechea Oliden
Otsailaren 9an hil zen, 
78 urterekin.

ZORION AGURRAK

Zorionak zure 10. urtebetetze egu-
nean,Amets! Beti bezain umoretsu 
eta jator jarraitu. Mundua leku ede-
rragoa da zuri esker.Patxo haundi bat 
etxekoen partez!Amatxo eta Eibia!

Sortu zeneko 50. urtemuga os-
patzeko ziklo betean da Usurbil 
F.T. Aurtengoan antolaturiko 
ekintzetako baten berri duzue 
segidan. Izan ere, ping-pong 
eta futbolin txapelketak anto-
latu dituzte otsailaren 28an 
Usurbilgo frontoian. 10-16 urte 
arteko gazteek nahiz 17 urtetik 
gorakoek parte hartu ahalko 
dute ekimenotan. Izen-ematea 
zabalik dute parte hartzaileek.

17:00-19:30 Gazteak (10-16 urte 
artekoentzat):
• 1. saria: kopa, Usurbil F.T.-ko 
sudadera eta kamiseta.
• 2. saria: kopa eta Usurbil F.T.-
ko bufanda.
• 3. saria: Usurbil F.T.-ko txa-
pela.
• Prezioa: doan.

20:30-23:00 Helduak (17 urtetik 
gorakoentzat):

• 1. saria: txapela eta marisko 
bandeja bana.
• 2. saria: bi lagunentzako otor-
dua Patri jatetxean.
• 3. saria: Zumitza baserriko 
sagardo kaxa.
• Prezioa: 5 euro, egunean bertan.

Izen ematea 
• Azken eguna: otsailaren 25a.
• Izena emateko moduak:
-Presentzialki: otsailaren 24an, 
17:30etatik aurrera, Usurbilgo 
frontoian.
-Telematikoki: Usurbil F.T.-ren 
sare sozialen bidez.

Oharrak:
• Futbolin txapelketa binakakoa 
izango da eta ping-pong-ekoa 
bakarka.
• Ordainketa egunean bertan 
izango da.
• Parte-hartzaile bakoitzak tra-
go bat izango du txapelketaren 
barne.
• Parte hartutako gazte guztien 
artean, Anoeta futbol zelairako 
bi sarrera eta Realaren kamise-
ta zozketatuko dira.

Antolatzailea: Usurbil Futbol 
Taldea.

Ping-pong eta futbolin txapelketak, 
Usurbil F.T.-ren 50. urtemugaren harira

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

OSTIRALA 13

USURBIL Inauteriak: Udarregi 
ikastola
10:30 HHko ikasleek Mikel Laboa 
Plazan. 11:00 LHko eta DBHko 
ikasleen "martxa", herri 
erdigunean. 11:45 DBHko 
ikasleen emanaldia Oiardon. 
15:30 LHko ikasleak, Oiardon.                                 
Goiz eta arratsalde.

AGINAGA Inauteriak: 
Aginagako eskola
Eguraldi onak laguntzen badu, 
kalean egingo dute ospakizuna. 
15:00 Aginagako eskolan.

ZUBIETA Inauteriak: Zubietako 
eskola
Eguraldi ona bada, Errebote 
plazan. Bestela, frontoian.         
15:30 Errebote plazan.

USURBIL Usurbilgo inauteriak: 
Urderen etorrera!
Kalezarko plazatik abiatuta, herri 
kalejira. Ibilbidea: Pelaioenea, 
Egurtzegi, Txirikorda, Errekatxiki, 
Olanonea, Mikel Laboa Plaza.                                        
18:00 Kalezarretik abiatuta.

LARUNBATA 14

USURBIL Inauteriak: 
"Munduko festak"
18:00 Kalejira Burrunbazale 
txarangarekin. 22:30 Itzal erromeri 
taldearen emanaldia frontoian.  
Antolatzailea: NOAUA! Kultur 
Elkartea.                                        
Egun osoko ospakizuna. 

Udarregi ikastola
• 10:30 HHko ikasleek Mikel 
Laboa Plazan, "zaku mozorroak 
jantzita, urteroko dantzak 
egingo dituzte: Makilakixki, 
Orpo Punta, Mielotxin eta Zi-
ripot eta Axuri Beltza.
• 11:00 LHko eta DBHko ikas-
leen "martxa" mozorrotuta, 
herri erdigunean barrena.
• 11:45 DBHko ikasleen ema-
naldia Oiardo kiroldegian.

15:30 LHko ikasleen emanal-
dia Oiardo kiroldegian.

Aginagako eskola
• 15:00ak aldera. Aginagako 
eskola. Eguraldia ona bada, 
kalean ospatuko dute.

Zubietako eskola
• 15:30ak aldera. Eguraldia 
ona bada, Errebote plazan. 
Eta bestela, frontoian.

Ikastetxeetan, ostiral honetako ikuskizuna prestatzen aritu dira azken egunotan.

Ikastetxeetako mozorro 
festa ostiralean izango da

Bigarren 
hamabostaldi 
girotua 
Aginagan
Hilabete amaiera 
girotua izango dute 
A g i n a g a n ,  E l i z a 
Zaharrak antolatu-
riko ekitaldi hauei 
esker:

Otsailak 22, igandea
• 18:00 Eñaut Elorrie-
taren kontzertua 
A g i n a g a k o  E l i z a 
Zaharrean. 
• Sarrerak: agortuta.
 
Otsailak 28, larunbata
A g i n a g a k o  E l i z a 
Zaharrean:
• 18:00 Erromeria 
Ostolaza eta Larraña-
ga trikitilariekin. 
Sarrera, doan.
• 21:00 Bertso-afari 
ederra eta hiru ber-
tsolari handi kan-
tuan: Andoni Egaña, 
Xabat Illarregi eta 
Nerea Elustondo. 
Gai-jartzailea: Ibai 
Esoain.
• Menua: iberikoak, 
patea, baserriko oi-
laskoa eta  txerr i 
saiheskia parrilan, 
Eceizako pasteltxoak, 
kafea eta kopa. 
• Sarrera: 30 euro. 
Arrate Ostatuan eta 
usurbilkultura.eus 
plataforman salgai.

Buruntzaldeko transmaribibolloen 
aurkezpena

“Urteari ekitearekin batera Buruntzaldeko transmari-
bibolloen aurkezpena egingo dugu Usurbilen”, iragarri 
dute Buruntzaldeko transmaribibolloen mugimenduak. 
Ekitaldiak bi zati izango ditu; batetik, aurkezpena izan-
go da eta, segidan, Anuk eta Elenek girotutako luntxa. 
18:00etatik aurrera, Potxoenean.

